
Kommentarar til høyring - ny forskrift om offentlege arkiv -

svarfrist 15.1.2017

Kulturdepartementet har forslag om endring av forskrift om offentleg arkiv av 11.12.1998. 

Høyringsfrist til departementet er 15.1.2017. Kommentarar til høyringa til IKA Kongsberg er 

9.1.2017. Sjå vedlagte kommentarar.

Departementet kjem med forslag om å forenkle arkivforskrifta slik at den i mindre grad 

regulerer arkivfunksjonar i detalj og redusere kapittel i forskrifta frå seks til to. 

Detaljreguleringa som framleis blir rekna som nødvendig, skal flyttast over til Riksarkivarens

forskrift. 

Nytt framlegg til forskrift har teke ut alle detaljer som gjeld sjølve arkivskapinga, men 

beheld detaljar på det som gjeld oppbevaring av arkiv i depot. Blir det ikkje laga eit 

komplett arkiv i «daglegarkivet» så har heller ikkje Arkivverket/IKA ein enkel jobb å 

finne tilbake til dokumentasjon som har blitt borte eller som er lagt/registret feil i 

arkivet.

Dei som jobbar med elektronisk arkiv gjer same jobben som når det var papirarkiv. 

Me handsamar framleis eit «dagleg arkiv», me «arkivlegg» i det elektroniske arkivet 

og «stiller opp» arkivet i ulike arkivdeler og klassering.   

Arkivlova blei ein «revolusjon» for kommunane. Då blei det ein moglegheit til å ta tak i 

arkivarbeidet som aldri hadde blitt prioritert. Det er endå langt fram før Vinje kommune, tør 

nesten å sei andre kommunar også, har orden og oversikt på alle arkiv. Det som er knytt til 

sentral arkivteneste, altså sak-/arkivsystemet ephorte i Vinje, har me rutinar og organisering 

på fordi det heile tida blir kvalitetssikra av ei sentral arkivteneste. Det som gjeld helse og 

andre fagprogram, pluss det som blir lagt direkte på departement, fylkesmannen og Nav sine 

sider, står det att mykje arbeid for å få rutinar på arkivlegging. Her kan mykje av kommunen 

sin dokumentasjon bli borte. Statlege organ legg ikkje til rette for ei enkel handsaming av 

arkiv for kommunane. Desse dokumenta må anten skrivast ut eller lagrast på eige område for 

så å bli arkivert i kommunen sitt arkiv. 

Ein kan ikkje samanlikne arkivlegging i ein kommunen, eller eit statleg organ, med  

Arkivverket/IKA sin drift av eldre avslutta arkiv. Kommunane/staten har den daglege drifta 

av sakshandsaming etter offentleglov, forvaltningslov, arkivlov og andre særlover. Dei skal 

legge grunnlaget for arkivet som skal takast vare på av Arkivverket/IKA om mange år.

Ein sakshandsamar har ikkje tid/kompetanse til å rydde/organisere i eit sak-/arkivsystem. Det 

er difor viktig å ha ei sentral arkivteneste som er betjent på dagtid og som kan ta imot post, 

journalføre og kvalitetssikre arkivlegging elektronisk. Jobben som blir gjort her er grunnlaget 

for uttrekket som skal avleverast til depot og kan difor ikkje gjerast på etterskot.

I utgangspunktet bør all kvalitetssikring av post inn, ut og internt vere knytt til ei sentral 

arkivteneste. Informasjon skal på postjournalen og ein del dokument skal også offentleggjerast 

på nett i samband med det. I tillegg skal det ved ekspedering av brev takast omsyn til den

retten innbyggjarane har til å reservere seg for å ta imot post elektronisk. Departementet har 

skrive i høyringsnotatet «Med direkte kommunikasjon med saksbehandler er det likevel ikkje lenger 

formålstenleg å krevje at dokumentet skal registrerast før det går til saksbehandling».  Dersom 

sakshandsamarane får lov til å gjera som departementet skriv så vil truleg vedkomande også 

svare med e-post. Her kan ein risikere at dokumentasjon blir borte. Kva med 

sakshandsamingsfrist, sensitiv dokumentasjon og kontroll mot kontakt- og 

reservasjonsregisteret? 

Vinje kommune er ikkje einig i at detaljerte reglar for arkivarbeidet skal fjernast frå forskrifta 

fordi kommunane er ganske «nye» i handsaming av arkivarbeidet og har framleis fleire 

papirarkiv. Staten har hatt Arkivverket i mange år, og opparbeida seg gode rutinar, medan 

kommunane fekk tilbod om IKA i ca. 1992.  Arkivlova trådde i kraft i 1999 og då var det ein 

del tiltak som skulle gjerast. Vinje kommune utarbeida arkivplan i 2000. I samband med det 

blei det gjort kartleggingsarbeid på alle arkiv i kommunen. Det blei oppretta sentralt arkiv, for 

kommunehuset, i 2000 og sentralt arkiv for alle einingar i kommunen i 2001. Plan for 

arkivlokale blei laga i 2011. Per d.d. fungerer sentralt arkiv veldig bra, men Vinje helse, som 

har eige fagprogram som ikkje stettar kravet til elektronisk arkiv, er det mykje arbeid for å få 

opparbeide sikre rutinar og organisering av arkivarbeidet. Generelt gjeld dette alle 

fagprogram og kommunen er berre i startfasen med å få til gode rutinar som sikrar arkivet i 

framtida. Framlegg til ny forskrift pulveriserer dessverre alt arbeidet som er lagt ned i 

kommunen og ein risikerer at mykje arkiv blir tapt. Då er det til slutt Arkivverket/IKA som vil 

få arkiva til depot med store manglar. 

Med helsing

Sten Andersen Venke Heiberg
organisasjonssjef arkivleiar

Brevet er sendt elektronisk og har difor ingen signatur.

Kopi til:

INTERKOMMUNALT ARKIV FOR BUSKERUD 

VESTFOLD OG TELEMARK IKS

Frogs vei 48 3611 KONGSBERG

Vedlegg: Merknad høyring til forskrift. 

HØYRING – NY FORSKRIFT OM OFFENTLEGE ARKIV – FRIST 15.1.2017

NY - § 1 inneheld delar av dagens førsegn i § 1-1 med justeringar. Ingen merknad!

NY - § 2 Ny paragraf med definisjonar. Ingen merknad.!

NY-§4 er ei vidareføring av § 1-2 med nokre språklege justeringar og § 1-3 uendra.  

Ingen merknad!

GAMAL § 2.1 Organisering av arkivarbeidet går ut. Departmentet skriv m.a. Føresegnene i §§ 

2-1 til 2-5 er sett i samanheng der språkbruk slik som «arkivlegging», «daglegarkiv», 

«arkivnøkkel» og «oppstilling av arkivet» står fram som lite relevant for arbeidet med digitale 

arkiv. Det føreset at arkiva primært er papirarkiv.

Merknad: Om «språkbruken» ikkje er den same per d.d. så er det viktig at nokon har 

ansvaret for «arkivlegging», «dagleg arkiv» og «oppstilling av arkiv». Det er faktisk det 

same som blir gjort i eit elektronisk arkiv som i eit fysisk arkiv og me er difor ikkje 

einige i at «dagleg arkiv», «arkivlegging» og «oppstilling av arkiv» går ut. Arkiv som 

det blir teke uttrekke i frå, og avlevert til depot, er avslutta arkiv i det elektroniske arkivet. 

Arkivlova blei ein «revolusjon» for kommunane når den kom. Då blei det ein moglegheit til å 

ta tak i arkivarbeidet som aldri hadde blitt prioritert. Det er endå langt fram før Vinje 

kommune, tør nesten å sei andre kommunar også, har orden og oversikt på alle arkiv. Det 

som er knytt til sentral arkivteneste, altså sak-/arkivsystemet ephorte, har me rutinar og 

organisering på fordi det heile tida blir kvalitetssikra av ei sentral arkivteneste. Det som gjeld 

helse og andre fagprogram, inklusive det som blir lagt direkte på departement, fylkesmannen 

og Nav sine sider, står det att mykje arbeid med. Her kan kommunen sin dokumentasjon bli 

borte.

Vinje kommune starta med sak-/arkivsystemet ephorte i 2001 og blei samstundes sentralt 

arkiv for heile kommunen. Me valde ikkje å ta til med elektronisk arkiv før me hadde fått 

oversikt over alle arkiv i kommunen og laga rutinar for papirarkivet. I 2007 hadde me såpass 

gode papirrutinar, som  kunne overførast til elektroniske arkivrutinar, at me var klare for å ta 

til med elektronisk arkiv. 

Staten har hatt ei heilt annan ordning i mange år sidan dei har avlevert til Arkivverket.

Ein kan ikkje samanlikne dagleg drift i ein kommune, eller eit statleg organ, med  

Arkivverket/IKA sin drift av eldre avslutta arkiv. Kommunane/staten har den daglege drifta

av sakshandsaming etter offentleglov, forvaltningslov, arkivlov og andre særlover. Dei skal 

legge grunnlaget for arkivet som skal takast vare på av Arkivverket/IKA om mange år.

Sakshandsaming i ein liten kommune kan ein ikkje samanlikne med ein stor kommune, eller 

statlege organ, der ein sakshandsamar ofte blir spesialist på sitt fagfelt. Kommunane har eit 

breidt fagfelt som dei handsamar. T.d. drift av barnehage, skule, helse, teknisk drift, kultur, 

byggesaker, motorferdsel m. fl. I små kommunar har ein sakshandsamar ansvaret for fleire 

fagfelt. Mykje av tida blir brukt til møter, svare på spørsmål, skrive brev eller politiske saker. 

Ein sakshandsamar har ikkje tid/kompetanse til å rydde/organisere i eit sak-/arkivsystem. Det 

er difor viktig å ha ei sentral arkivteneste som er betjent på dagtid og som kan ta imot post,

journalføre og kvalitetssikre arkivlegging elektronisk. Jobben som blir gjort her er grunnlaget 

for uttrekket som skal avleverast til depot og kan difor ikkje gjerast på etterskot. Det er vel 

framleis slik at dokumentasjonen skal vere autentisk med det som er ekspedert? I 

utgangspunktet bør all kvalitetssikring av post inn, ut og internt vere knytt til ei sentral 

arkivteneste. Informasjon skal på postjournalen og ein del dokument skal også offentleggjerast

i samband med det. 

Det må vere ein grunn til at arkivmiljøet seier at dei reknar ca. 100 år for å rydde opp i 

elektronisk dokumentasjon i helsesektoren. I denne sektoren har det vore lite 

arkivkompetanse som har vore med å jobba med innføring av fagprogram. I Vinje kommune 

har me starta med denne prosessen som me ser for oss at vil ta nokre år. 

Departementet skriv i høyringsnotatet at ein sakshandsamar kan ta til med å sakshandsame 

før ein e-post er ført i sak-/arkivsystemet? Det som kjem til å skje er at  sakshandsamar svarar

med e-post, eller at den inngåande e-posten blir gløymt i lag med ein haug med andre e-

postar. Kan sakshandsamar sende e-post, viktig brev/vedtak, før dei har sjekka om 

vedkomande mottakar har reservert seg i kontakt- og reservasjonsregisteret, sjølv om 

vedkomande har vendt seg til kommunen på e-post?  Frå 1.1.2016 er kommune og stat pliktige 

til å sjekke kontakt- og reservasjonsregisteret om ein person har reservert seg frå å ta imot 

viktige brev elektronisk.

For å legge til rett, og fylgje opp krav om elektronisk sending av post, registrerer arkivtenesta 

i Vinje kommune inngåande brev med fødselsnummer eller organisasjonsnummer frå 

avsendar slik at det skal vere enkelt for sakshandsamar å kunne svare på det inngåande 

brevet. Når det blir ekspedert, via KS SvarUT, blir brevet automatisk sjekka mot kontakt og 

reservasjonsregisteret.

Vil arkivverket ta imot arkiv som inneheld komplett informasjon så må ikkje grunnlaget for 

dette arbeidet bli rasert. Det er veldig langt fram før alt blir arkivert på rett måte elektronisk. 

Dei fleste fagprogram stettar heller ikkje kravet til elektronisk lagring. Arkiva lagar seg ikkje 

sjølv. Det må vere eit system som tek vare på inn- og utgåande dokument, og måten dei blir 

handsam på. Den erfaringa me har, som har jobba mange år med dagleg- og bortsettingsarkiv,

er at sakshandsamarar treng hjelp, påminning og kontroll for å få dokumentasjonen inn i sak-

/arkivsystem. Dersom ikkje kan ein risikere at mykje arkivverdig dokumentasjon blir lagra på 

eiga maskin, eige område på server eller på e-post, og då er dokumentasjonen borte. 

GAMAL § 2-2 blir ertattta med ny § 3.Ny paragraf inneheld berre internkontroll for arkiv. Det bør 

framleis vere ein arkivplan som er overordna, og så bør det vere eit verktøy for internkontroll med 

arkivverdige dokument i verksemda.  

GAMAL §2-3 Arkivnøkkel erstatta av ny § 5 Klassifikasjon.  OK! Viktig med oppdeling i høve til å finne att 
og for tryggleik med tilgangang til dokumentasjon.  

GAMAL § 2-4 og 2-5 går ut.  Sjå merknad til gamal § 2-1.  OK! Viktig med rett oppstilling i arkivet, blir vel
dekt av ny § 5. §§ burde framleis vore aktivt –fortsatt mange papirarkiv. 

GAMAL § 2-6 vidareført som ny § 9 med endring. OK!

GAMAL § 2-7 revidert og vidareført til ny § 10. Siste avsnitt i § 2-7 overført til ny § 12. OK!

GAMAL § 2-8 går ut, § 2-9 vidarefør som ny § 11. OK! Merknad: Hjelper ikkje at systema er 

godkjende av Riksarkivaren når kommunen sjølv må teste om det fungerer, og det gjer det 

sjeldan.

GAMAL § 2-10 VIKTIG AT kvalitetssikring av journal blir gjort dagleg slik at ikkje informasjon 

som er undergjeve teieplikt kjem på postjournalen. Viktig at det blir teke tryggingskopi av 

databasen. Dette bør inn i ny § 12.

GAMAL §§ 2-11 og 2-12.  Ny § 6 – Tillegg - Viktig at uttrekk frå elektronisk arkivkjerne fungerer. 

GAMAL § 2-15 er dekt av ny heimel til Riksarkivaren. 

GAMAL §§ 3-1 til 3-6 blir erstatta av § 12. MERKNAD – Viktig at det blir laga rutinar for 

handsaming av arkivdokument. Burde vore meir detaljert om handsaminga i «daglegarkivet». Sjå 

merknad § 2-1. 

GAMAL § 3-4 utgår – men burde framleis vore aktuell fordi det fins mykje papirarkiv spesielt innan 
helsesektoren.  §§ 35 og 3-6 teke inn i ny § 12. OK!

§§ 3-7 til 3-10 burde framleis eksistert med litt endring i tekst. Som tidlegare sagt, framleis mange 

papirarkiv og viktige funksjonar som skal gjerast elektronisk. 

Same merknad som over. Framleis papirarkiv. 

OK!

OK!

OK! 

GAMAL § 3-19 blir erstatta av ny § 19 som nemner «postbehandling eller arkivlegging» - Kven 

utfører det? Jf. merknad til § 2-1 

GAMAL §§ 3-20g og 3-21. Framleis papirarkiv. 

GAMAL §§ 3-22 og 2-23 erstatta av ny § 23.  NY § 22 – ikkje einig i den.

KRAV TIL ARKIVLOKALE!  OK

GAMAL § 4-11 går ut.Denne oppgåva er fullført, men krev oppfylgjing. § 4.12 går ut. OK!

ARKIVDEPOT

INGEN MERKNAD! Eigne reglar for kommunane?

INGEN MERKNAD! Eigne reglar for kommunar?

INGEN MERKNAD!  Eigne reglar for kommunar?

INGEN MERKNAD!

INGEN MERKNAD!


